LWITIKO

% Loli ugwe kufimbilisigwa ukubombela ulwitiko mwa Kyala,
ukukipela ikyene ukubomba. Muketile? Polelo ugwe uli nu

busyuke bwako gwimwene nkati mwa ugwe. Ubusylike bwinu

bulambalele nkati mwa umwe, mwa mbepo gwako.

2 Lilino, umwe mumenye, akabalilo kako Yeso afwile
pa kipingika, “Umoyo Gwake gulinkusulukila ku gehena
nukulumbilila ku myoyo igi gyaali mminyololo, igi gikdpindwike
mma mu masiku gabufindang’oma ga Noa.” Umbili Gwake
gwabtkile mu liptimba. Lo6li, bo Umwéne akali ukufwa,
Umweéne abikile u Mbepo Gwake mmaboko ga Kyala. Nkati
nkiboko. . .“Nkati nkiboko Kyako une ngutwala u Mbepo
Gwangu.” Polelo, umwe muketile, u Mbepo Gwake alinkubuka
kwa Kyala; u moyo Gwake gwabukaga ku gehena; u mbili
Gwake gwabukile ku lipumba.

3 Lilino, u Mbepo yula uyu aali mwa Umwene aali yo Mbepo
gwa Kyala. “U Mbepo yula, ntubalilo utwaiyolo kangi mu njila
ingindanekindane, abasololi abapakigwe, ukutwala i Ndumi ku
bandu; mmasiku ga bumalikisyo, ukwisila mwa Kristi; kangi
lilino, mmasiku aga apa, ukwisila mu Nongwainunu.” Lilino,
akabalilo kako uswe tukwambilila Kristi mu ndumbula syitu,
filipo fyosa ifi uswe tukulondigwa. Bulipo u Bumi bwa Syepwa.

4 Lilino, Kristi akabagile ukugomokela mpaka amasiku
matatu gasisimikisigwe. Panongwa yakuti, Mbepo Gwake ali
kunyuma ku kikingo, ngati ikitapwa, bo ulu, ukuti Umwéne
akabagile ukukilania ikitapwa kila, panongwa yakuti ilyéne
lyayobigwe i Lisyu lya Kyala, ukuti, “Umweéne afimbilisigwaga
ukulambalala mu liptimba ku masiku matatu ni kilo itatu.”
Lilino, Umweéne akabagile ukugomokela mpaka amasiku
matatu gala ni kilo itatu fyamalike. Polelo akabalilo kako
amasiku matatu gamalike, Mbepo Gwake alinkwabuligwa.
Ikyene kilinkubuka kulakula ku moyo Gwake, kangi u moyo
Gwake gulinkwisa ukugomokela nukupimba u mbili, kangi
gwafwanikisye ifi Umwene &ayobile, “Une ndi na maka
ukulambalika ubumi Bwangu pasi. Une ndinago a maka
ukugwega ugwene kangi. Une ndi na maka.”

5 Lilino, aligwesa gwa umwe muli na maka, injila
yilayila, panongwa yakuti umwe mwe banabalumiana na
banabalindwana ba Kyala. Kangi u Mbepo yulayula uyu ali
mwa ugwe, ulubunju ulu, u Mbepo Mwikemo uyu ali mwa ugwe
ulubunju ulu, yula yulayula Mbepo Mwikemo isakukufyfisya
ugwe mmwanya. Popapo, ugwe uli na maka ukukufylisya
gwimwene kangi mmwanya.

6  Akabalilo kako ugwe kufwa, u moyo gwako gukubukaga
nkati mu—mu...pasi pa kigemo kya Kyala, komma mu. ..
mulamula mu Kuyapo kwa Kyala. Lilino, u mbepo gwako
ikubuka kwa Kyala, loli ugwe ukabagila ukugomokela.
Kumbukilaga, mwi Bangeli, Ilyene lyatile u mbepo. . . “Imyoyo
pasi pa kigemo, gikukuta, ‘Ntwa, ko kabalilo katali kaki,
ko katali bulebule?”” Kangi abéne bakabagile ukugomokela
mpaka a Masimbo gikufwanikisania, kangi, bo yu Kristi,
akabagile ukugomokela mpaka a Masimbo gikufwanikisigwa.
Polelo, ukufuma pa i, fyosa fila fyabombigwe, kdsa ukukubilwa
kumalike, kangi a bakiindwe bakubilwe ifindu filafila pamo
uswe tukubilwe miimo abéne balinkukubilwa, na fyosa bo ifyo;
polelo, pisiku lila, ugwe kwisakumanya katikati kliko ugwe
kusyiligwa, mbepo gwako isakwabuligwaga ukufuma kwa
Kyala kangi ikwisaga ku moyo.

7 Lilino, u moyo go kiyabo kila ikya umwe mwe mumenye
kangi mukupilikisya, a mahala ginu. Umwe mukukfimbukila i
mboniboni une nalinayo pakaya patali mma, pamo u busanisyo
ubunini, nabtkile mu buyo bula nu kukéta abanda bala?
[Ikilundilo kikuyoba, “Ameni.”—Nsimbi] Lilino, u mbepo gwako
isa kugomokela ku mbili gula, kangi u—u luko lula ulwa
mbili, u moyo, ugu go mbili ugu gutikufimbilisigwa ukulya
na fyosa bo ifyo. “Linga ikitémbe ikyamfu iki kisungulwike,
uswe tulinakyo kimo kitalile kikugiilila,” u mbili gwammwanya.
Kangi nu mbepo yula, kangi u moyo gula kangi umbili
gwammwanya, ugwe kusumusyaga kangi umbili gwakipeligwa
ugu ku Fyinj’elifu unkulumba. Muketile? Ugwe uli na maka
mwa ugwe lilino, ukubomba ikyo, lilino, 16li amaka gala aga
ugwe uli nago mwa ugwe lilino gwéabagile ukuténdéka ikisu
ikipya. Kyala akaya nato utunini, ututondobya utdénywa, kangi
ifinywamu, ifitondobya ifisito ifi fyo fyamaka, a kanini-fiyo
akanini akapalamisye ka Kyala ko makagdsa, muketile, a
kanini-fiyo, akanini akapalamasye ka Kyala.

8 Polelo, umwe mumenye, polelo une ngugela ukubatwala
umwe mu lwitiko lilino, umwe mumenye ukuti ikindukimo
kibonike kwa umwe, ukuya Nkristi. Ngimba umwe mumenye?
[Ikilundilo kikuyoba, “Ameni.”—Nsimbi] Ugwe gwalisibile
ukwitoga pasi apa mu ndipa, ni ndipa syosa nu butulwanongwa,
nukunwa, nukukoma injuga, kangi—kangi ifindu ifya nkisu.
Ena, akabalilo kako ugwe kwitika ukuti Kristi answege
imbibi syako, ugwe ufyusigwe pamwanya pa findu ifyo. Lilino
ugwe gwe itogile pamwanya apa, muketile, pamwanya pa
fyosa fya ikyene. Nongwa ya fiki? Panongwa yakuti ugwe
kwitika ukuti ugwe gwe Nkristi. Polelo akabalilo kako ugwe
gwalimmwitikisye Kristi, kangi u Mbepo Mwikemo alinkwisa
kwa ugwe, polelo ugwe uli nu lwitiko mwa Mbepo Mwikemo, uyu
ikupa ugwe amaka ukwitoga pamwanya pa luko lula lwa biimi
bwa butulwanongwa.

9 Ena, lilino, ikindu kyene iki ugwe kufimbilisigwa
ukubomba, ukwitoga fiyo mu bubumbulusyo, itolo yaga nu
lwitiko lwingipo, itolo—itolo umilisyaga ukugutila ikyene
panja. Muketile? Kangi pala ugwe ulipo. Lilino polelo ugwe uli
mbine, kangi ugwe ukaya Nkristi, yaga Nkristi lululu lilino,
ukuti amaka ga bubumbulusyo gala gisakwisaga mwa ugwe,
ukwisila nukuya NKkristi. Kangi ikyo kisa kukupa ugwe u lwitiko
ukwitoga pamwanya pa butulwanongwa. Ikyéne kisa kukupa
ugwe u lwitiko. Kangi filifyosa ifi ugwe uli nu kufiimbwa,
mu njila iyi, fili itolo mwa ugwe lilino. Kangi i kindu kyene
iki ugwe kufimbilisigwa ukubomba kyo lwitiko mwa Kyala,
ulu lukugutila i findu ifinunu fila ukufuma kwa ugwe, iki kili
mwa umwe, ukwisila mwa Mbepo Mwikemo. Ngimba umwe
mukupilikisya pabwelu lilino? Umwe mukipilikisye ikyéne?

10 Une ngusilibila Billy ambulile une, ikilo kya mmayolo,
alingdlile une nukuti, “Isaga muno, ulubunju ulu, fiyofiyo ku
mundu yumoywene ikwisa, ikwinogona uswe tukuya ni ngomano
undungu ugu, isya Fiingilo Thano-na-ibili sila.” Kangi abéne
batwéle u mwana u mbine, une ngwitika. Kangi linga ugwe
uli apa lilino, nkulumba, kumbukilaga, ugwe ukabagila. ..
Ulwitiko lwako—lwako lukufimbilisigwa ukubuka ku mwanike
yula, linga akene ko—linga akene ko kana akanini, mwanike.

11 Loli lilino unko une nege i Lisimbo ilingi, linga ikyene
kili kanunu, itolo pa kabalilo. [Nkundwe Neville ikuyoba,
“Kindililaga itolo nkyeni, Nkundwe. Ameni.”—Nsimbi]

12 Kumbukilaga itolo, lilino, mu Nongwainunu sila, uswe
tukubala mu ntu gwa 16, une ngwitika, ugwa Imbombo, kiiko
fikuti Pauli na Sila bali nnylimba ya minyololo ikilo kimo.
Kangi abéne bafumile pa kukdmigwa panongwa yakuti abéne
basosisye u mbepo gwa mohesi panja pa ndindwana u njoba-
isyabulagusi. Kangi ikyéne kyali...Kangi, umweéne, abafiindi
bake bafikile pa kukalala isya ikyéne. Nu kubakoma abéne,
ukubabika abéne mu nylimba ya minyololo ya nkati. Kangi
polelo akabalilo kdko abéne babombile ikyo, bo Pauli na Sila
biptitaga, kangi Kyala atumile a kasenyénda nu kuyfigania i
nylimba ya minyololo 16sa.

13 U ndindililaminyololo gwa kiFilipi, ukuya nsikali gwa
bamia, iki, uku ydngesya a bake—bake abamminyololo,
kwabagile ukuya u blimbi bwake bwéne angale bwabagile
ukuhoémba kuli u gwamminyololo yula. Umwene alinkukwaba u
libo lwake kangi ayaga pa kusulwa ukwigoga-mwene, akabalilo
kako Pauli dbopaga panja nukuyoba, “Komma ukwibombela
gwimwéne u bufulasye. Uswe twésa tuli apa.”

14 Kangi unsikali gwa bamia uyu alinasyo, tutigi, inyinogono
abéne bafumile ukuya nasyo isya Pauli na bala. Abéne lumo
balimbile i nyimbo. Abene lumo babagile ukuti babikil’'ubuketi,
pamo babombile ikindukimo. Loli, kilikyosa ikyene kyali, abene



4 ILISYU ILIYOBIGWE

bamenye ukuti abene bali banyambala abikemo. Abene bamenye
kyalipo kimo ikikindane ukufwana na banyambala bala.
Panongwa yakuti, mbibimbibi, umwéne &lalusisye, “Ngimba
une mbagile ukuti mbombe fiki ukuti mbokigwe? Ngimba une
mbagile ukuti mbdmbe fiki ukuti mbokigwe?”

15 Lilino, Pauli ayobile, “Itika pa Ntwa Yeso Kristi, kangi ugwe
ni nyumba yako mwisakupokigwaga.”

16 Ena, lilino, linga kwitika pa Ntwa Yeso Kristi...Ikyo
kitikusanusya ukuti ubupoki bwake bukupoka inyumba. Loli
linga umwene ali nu lwitiko ulwakufwana mwa Kyala ku
bupoki bwake bwene, umwene abagile ukuya nu lwitiko lulalula
ku nyumba yake. Kangi inyumba yake yisakufimbilisigwa
ukwisamo, muketile, ikindu kilakila.

17 Mulalula mumo Yobu &bombile, mumo une néyobile
ikilo ikingi, kula ku Georgia, ku lukomano. Une ndinkuti,
“Yobu, umwene alinkuti, ‘Lilino, une ngamanya a bana bangu
batulilw’inongwa, 16li bule linga abéne batulilw’inongwa?’”
Kangi Yobu ali ni kindu kimokyene ukubomba, ukuya ngolofu,
uyu aali, ukupa ikyabupi ikyakokya. Umwéne ayobile umweéne
apaga ikyabupi kyakokya, linga abana bake batulilw’'inongwa,
polelo abéne bahobokeligwaga isya butulwanongwa bwabo.
Kangi ikyéne kyali kindu kinunu ukuti tata abombaga ikyéne.
Uyo yo tata umwinogona-innunu. Uswe tukuftimbwa bingipo
ba luko lula lwa batata umwisyugu. Kangi Yobu apaga ikyabupi
kyakyokya. Apo po bukali ubutolwe bwake ukwisamo.

18 Toli akabalilo kako abana bake bosa bagogigwe, kangi
ing’osi syake syosa syalyonangigwe, kangi fyosa ifi umwene
ali nafyo, umweéne itligasyaga pa kiilu ka lito ku mbenu kwa
nylimba yake, ikwingw’ala mwéne na kapatu ka ndeko.

19 Ngimba umwe mwakeétesisye, ukufuma pa masiku
ga butolwe bwake, akabalilo kako Kyala alinkwanda
ukupyanikisya ku mweéne kangi? Kiiko umweéne Aalinasyo
ing’d0mbe maelifu kalongo, na {fyosa bo ifyo, Umwéne
apyanikisye kabili-kosa. Kangi kabili-késa isya ng’6si, kangi
abilikisye filifydsa. Loli ngimba umwe mwakétesisye? Kangi
Kyala yope apele Yobu abana bake bahano-na-babili. Ngimba
ugwe gwinogwinemo siku kiiko uswe tuliko? Ikyabupi ikydke
kila kimililaga abéne. Abéne bapokigwe, mu Lwimiko, ukugilila
kuli umwéne ukwisa. Umwéne ali na béne umwisyugu. “Ugwe
ni nyumba yako mwisakuponesigwaga.” Muketile? Lilino, Yobu
ali ni kindu kimokyene ukubomba, ukuya ngolofu, alinkupa
ikyabupi ikyakokya.

20 Ugwe uli ni kindu kimokyene ikyakubomba, ukuya ngolofu,
uko ko, ukuyanalo lwitiko mwa Kyala. Kabuno, nu lwitiko ugwe
upokigwe, nu lwitiko ugwe ubumbulusigwe, nu lwitiko ugwe
kuyanakyo kilikyosa iki ugwe uli nakyo. Muketile? Ikyene kyo nu



LWITIKO 5

lwitiko, ukuti umwe mukwitika ikyene. Lilino, “Itika pa Ntwa
Yeso Kristi, kangi ni nyumba yako mwisakuponesigwaga.”

21 Lilino, nkulumba, linga ugwe uli nu mwana apa
ukwiputiligwa, ugwe itika, gwimwéne. Une ndi apa ukubika
ulwitiko lwangu nu lwako, kangi uswe tukwitikaga, palikimo,
ukuti Kyala isakubumbulusyaga umwanike yula.

22 Umwe muketile, uswe tulinafyo mwa uswe a maka
ukubomba ikyo. Ugwe uli na maka mwa ugwe ukubomba
ikyene. U NKkristi aligwesa ali nago a maka ukubomba ikyene.
Loli lilino linga uswe tubagile itolo ukwéga...A maka gala
gikulagililigwa nu lulagilo.

23 Bo milimo une kingi njobile, ikyéne kili no ubusito bukulagila
a misi, panongwa yakuti ulwéne lo lulagilo. Ubusito bukulagila
a misi.

2¢  Tlisuba, likulagililigwa ni—ni i...pamo i kisu, ukusanuka
kwa kisu. Ugwe ukabagila itolo ukupela ilisuba ukubomba
ikindu kimokyene, polelo nukuyoba, “Une ngwitika une
ngulonda ukugona utulo akabalilo katalipo. Kolelela i sala
yimoyene.” Ilyéne litisakubomba ikyéne, muketile, nongwa
yakuti lulipo ululagilo. Linga ugwe kubombaga ukufwana nu
lulagilo lula, ena, polelo, kilikyosa kikuyaga kinunu mosa.
Linga ugwe kubuka kukugon’utulo nkabalilo, ugwe ubagile
ukusumuka akabalilo. Kangi linga ugwe. . .

25 M{imo uswe tulinagwe Slimbi Superior, Siimbi Ontario,
Stimbi Huron, na bosa bala a Basumbi Abakulumba pamwanya
apa. Uswe tulinago abakalongo ba maelifu ukélogana maelifu
ga ma ekala ga kisu panja mu Nevada, kangi California,
kangi Arizona, kangi New Mexico, aga gikupya, kuli a misi
gala, ukufuma ku kisu iki kyabagile ukukusya kalikdsa. Ugwe
gwabagile ukuswila ikisu kydsa, panja pala, linga ugwe itolo
gwali na misi aga, pamwanya apa, pasi pala. Kangi ikyéne
angali kitikutamya kila, panongwa yakuti ikyéne kikuswiligwa
ni nyibuko. Itolo mbimbibi bo ikyéne kikusoka panja, itolo
kikwisa pamwanya itolo kiswile kangi, 'nongwa yakuti ubusito
bukukoleléla agéne pamwanya pala. Ena, lilino, linga ugwe
ubagile ukubomba ukufwana nu lulagilo lwa busito, ugwe
ubagile ukwéga bésa a Basumbi Abakulumba nu kénelela i kisu
kydsa panja pala, nukulyesya ikisu kyosa, nayumo isakuyaga ni
njala. Loli ugwe ukabagila ukwitugasya apa nukuyoba, “Ena.
Une nguketa ikyene. Naloliloli.” Ugwe kufimbilisigwa ukubtiika
ukubomba ikyene.

26 Ena, iyo yo njila yilayila ikyene kili nu lulagilo lwa Kyala.
Ululagilo lwa Kyala lo Iwitiko. Kangi uswe tuli nu lwitiko apa,
ulubunju ulu, ukubumbulusya ububine bulibosa, ukubomba
kalikosa. Loli ulwene lukulagililigwa nu lulagilo, kangi ululagilo
lula lo lwitiko. Ululagilo lwa Kyala lo lwitiko. Yeso ayobile,
“Kiliky6sa iki ugwe kunyonywa, akabalilo kdko ugwe kwiptta,

linga ugwe ubagile ukwitika ugwe kwambilila ikyéne, ugwe
ubagile ukuya nakyo ikyéne.” Mwaketa umwe lelo. Popapo,
ulwéne lo lwitiko lukulagila ikyéne, kangi u lwitiko lupégigwe
kwa uswe itolo bo mfimo uswe tuli nu kufiimbwa kwa ulwéne.
Lilino, uswe tukufimbilisigwa uku...Kyala bingi ba uswe
ulwitiko lumo, bamo u lwitiko ulungi. Ikyéne kikaya gamo
amaka amakindakipeligwa aga ugwe ulinago. Panongwa yakuti,
akabalilo kako ugwe kuya Nkristi, ugwe—ugwe utalile uli na
maka, loli ugwe kufiimbwa u Iwitiko mu kubombela a maka gala.

27 Polelo lilino, ulubunju ulu, akabalilo kako ugwe kwisa
ukwiputiligwa, kumbukaga, i Bangeli lyayobile iki. Iki kyo
kyabwanaloli. Yakdébo 5:14, “Linga balipo balibosa nkati
mmyinu, babine, unko abéne bakoéléele abakulumba ba kipanga.
Unko abéne babapake abéne na mafuta, nu kwiputila pamwanya
pa béne. Ulwiputo lwa lwitiko lukupoka ababine, kangi Kyala
isakufyusya umwene.” Ulwene lo lufingo, linga ugwe kwitika
ikyene. Polelo, muketile, ububumbulusyo buyabiligwe kwa
gweésa pamwene.

28 Tkyéne kyali mmasiku ga Yeso gwa Nazareti. Umweéne
akabagile ukubabfimbulusya abandu ukulwana nu lwabo—
ukulwana nu lwitiko lwabo béne. Umwene alinkuti, “Une
mbagile, linga ugwe kwitika. Linga ugwe kwitika ukuti une
mbagile ukubomba iki, une mbagile ukubomba ikyene.” Linga
ugwe ubagile ukwitika ikyene!

29 Popapo, abandu bamo bikutaga i—bikutdga a maka ga
lubtimbulusyo nkati mwa bamo abangi, abasasanianongwa.
Ikyene kikaya ikyo mma. A maka ga bubumbulusyo gali mwa
ugwe. lkyene kili mwa ugwe. Abene itolo balinkubika iki
gileta pankyeni pa falasi. Undumbilili akaya na maka ga
kubumbulusya.

30 Umwene yo Mbepo Mwikemo wuyu ali na maka
ukubumbulusya, kangi ugwe uli na Mbepo Mwikemo. Ugo go
mpiki unnini ugu ugwe guli, kangi ifindu fyosa ifi ugwe uli nu
kufiimbigwa fili mwa ugwe. Popapo, polelo, ugwe itolo kwanda
ukunwa ukufuma ku lufingo lwa Kyala, ikuyoba, “Ubweéne
bo bwanaléli. Kyala ayobile Umwéne isakumbumbulusyaga
une. ‘Ni fulale Sydke une nblmbulwisye.” Mwaketa lelo
umwe. Umwe mumenye iki umwe mukubomba? Ugwe kwanda
ukugutila panja ububumbulusyo, ikyo kyo kyosa. Muketile?
Kangi polelo, abangi babagile ukukéta iki ugwe uli nakyo.

31 Lilino iki ikyéne kili, “U lwitiko lo kipalamasigwa kya findu
ifistibiligwa, ubukéti bwa findu ifi fitikukétigwa.”

32 Une mbagile ukutwala ikipiki iki ikinini kila panja.
Une ndikubabona aba apulo, loli abene bali nkati mula.
Akapiki akanini kala kdmenye abene bali nkati mula. Polelo
umwene itolo alinkwanda ukunwa, ikugutila kangi ikugutila,
panongwa yakuti umwene amenye, “Ikyéne kili mwa une.

Une nisakukisésyaga ikyéne panja apa pakabalilo. Mbapo une
akabalilo kanini. Itolo ngyilinga une akabalilo kanini.” Umwene
itolo ikumilisya ukunwa. “Ena, une mmenye aba apulo bali mwa
une. Une ngubatwala abene kuno, linga kakindilepo akabalilo.”
Kangi ikindu kyakwanda umwe mumenye, apa abene bikwisa.
Apa bikwisa aba apulo, panongwa yakuti umwene aalitike ukuti
abene bali mwa umwene.

33 Kangi linga ugwe kwitika ukuti a maka ga Mbepo Mwikemo
gali mwa ugwe, ukukubumbulusya ugwe, gwaketa ugwe lelo.
Itolo umilisyaga ukugutila. Muketile? Ugwe uli nu lwitiko.
Ugwe ukabagila ukukéta ifyakukongesya palapala itolo. Ugwe
utikukibona ikyene.

3¢ Lilino, muketile, Yako6bo alimmwitikisye Abraham ukwisila
mu mbombo yake. Pauli alimmwitikisye Abraham ukwisila mu
Iwitiko 1lwake. Ngimba uswe tukuyobaga fiki lelo, pakati pa
babili? Abraham aayobaga pa iki...Une ngusanusya, Pauli
aayobaga pa iki Kyala aaketaga mwa Abraham. Kangi James
ayobaga pa iki abandu baketile mwa Abraham. Muketile? Lilino,
muketile?

35 Polelo, Kyala amenye ikyo, bo u mwana akali ukwisa,
ukuti Abraham &li nu lwitiko. Kangi Abraham &sisimikisye
ikyéne kwa Kyala, ukwisila mu kubdmbela ngati (umweéne)
u mwana yula ayaga pakwisa akabalilo kdko umweéne 3ali
nsitamboto. Umweéne akali na bana nabamo. Miinda mwa nkasi
gwake mwafwile, kangi umwéne ali nsitamboto. Loli, pdpe,
umwene amenye, “Nkati mula pabuyobumo alimo u mwana.”
Umwe muketile, umwéne alinkiimilisya ukunwa ulufingo,
ukwigémekésya pa Kyala unkulumba El-Shaddai, i Libéle.
Ukwigémekésya pala, ikunwa, amenye ukuti Kyala ikupaga
ikyene ku mwene; dmenye ukuti ulwene lwali lufingo, kangi
Umwene afimbilisigwaga ukubomba ikyene.

36 Kangi uswe twe bana ba Abraham. Polelo unko uswe
twigemekisye ku lufingo Lwéake, nukukolelela kula, ukumanya
ukuti Kyala isakubémbaga ikyene. Umwene ayobile lilo. Umwe
mukwitika ikyene lilino? [Ikilundilo kikuyoba, “Ameni.”—
Nsimbi]

37 Polelo unko u lukindi lwa babine lwise ukukilania apa pa
lumo mwa mbafu pamo u llingi, aba bikuldénda ukwiputililigwa.
Kangi linga uswe tukwaga unkulumba apa nu kubapaka
abéne mu mafuta, Une ngubasumusyaga abene, kangi uswe
tukwitikaga ukuti Kyala isakupelaga aligwesa gwa bene ukuya
kanunu. “Linga ugwe ubagile ukwitika.”

38 Teddy, ngimba ugwe uli kugu? Isaga ukusyungutila pa lubafu
ulu ulwakililo. Tkyo kyo kinunu. Kangi une ngulonda ugwe
ukukuba Itika Itolo.

39 Kangi bo abene bikwisa, unko uswe itolo twinamisye imitu
gyitu, ikilundilo kyosa, kangi unko uswe tuyege ndwiputo
panongwa ya bandu aba babo bikwisa.

40 Gwitu Tata Gwakumwanya, uswe tukutwala kwa Ugwe,
ulubunju ulu, mu Ngamu ya Yeso Kristi, abapelakisa aba,
ababine, ublindu ubukubilwe aba bo bali nkayilo akabibi,
ubwitligasya ubwabutolwe. Une ngwitika Ugwe, Ntwa. Une—
une mmenye ukuti a Masyu Gako go gabwanaloli. Agéne go
gabwanal6li! Agéne gakabagila ukutoligwa, panongwa yakuti
Agéne go lya Kyala Lasyepwa kangi i Lisyu lyabwilanabwila.
Agene go gamaka-losa, bo Kyala ayilile, panongwa yakuti
Agéne go kiyabo kya Umwene. “Ku bwandilo lyalipo i Lisyu,
kangi i Lisyu lyali na Kyala, kangi i Lisyu ali Kyala. Kangi i
Lisyu lilinkuya mbili nukwitugasya pakati pitu.” Lilino, uswe
tukwitika ikyo, Ntwa, ni ndumbula syitu syosa, nu moyo gwitu
gosa, na fyosa ifi fili nkati mwa uswe. Uswe tukwitika ikyene.

41 Kangi une ngelile, mu njila imbepe, injila ya ngati-mwana,
ukukitwala ikyéne ku bandu, ukuti abéne babagile ukupilikisya
nu kumanya ukuti a Maka ga Kyala galambalele nkati mu béne.
Linga abene babagile itolo ukuya nu lwitiko lwabo nu kukonga
ubulagili bwa Kyala!

42 Umo mo mimo abéne bapokigwe. Abéne bikwisa
nukupinduka ukufuma ku mbibi sydbo, kangi baly6sigwe
mu Ngamu ya Yeso Kristi, ukufwana ni Bangéli ili, Imbombo
2. Kangi polelo Peteri alinkuyoba, ukuti, “Ugwe kwambililaga
ikyabupi kya Mbepo Mwikemo.” Kangi apa Ikyene kikwisa,
itolo katikati, panongwa yakuti Ikyene kyo Lisyu lya Kyala
lipeligwe ukuboneka.

43 Ena, lilino, ikindu kilakila, Tata, uswe tumenye kyo
kyabwanaloli, akabalilo kako uswe tukupaka ababine na
mafuta, nukwiputila pamwanya. “Ulwiputo lwa lwitiko
lukupoka ababine. Kyala isakubasumusyaga abene.” Kyala,
gwesa alisdbkaga ikigemo iki, ukusyungutila ubuyo ubu ulubunju
ulu, ahobwike fiyo kangi nukusangaluka, mu kumanya ukuti
Kyala ababumbulwisye abene. “Bukaga, nu kuya kanunu.”
Kabuno uswe tukubabika abene kwa Ugwe lilino, mu Ngamu
ya Yeso Kristi.

44 Kangi aligwesa ali bumbulusigwaga, nukukola imboniboni,
iki ikyene kikusanusya, ngati Abraham, ukukoélela ifindu fila
ifi fikayako ukuya ngati ifyéne fyaliko, kisita kupéasya iki
ifyakukonga fili, ikyo kikaya nakyo nakimo ikydkubomba nu
Iwitiko. Ifyakukonga fyo nakimo. Ulwitiko lutalile Iwégile
ubukolelelo. “Kangi u lwitiko lo kipalaméasigwa kya findu
ifistibiligwa, kangi ubuketi bwa findu ifi fitikukétigwa.” Kyala,
ikyene kiliyubikigwaga mbusolofu mu ndumbula syabo, kabuno
abene bikukufiimbwa Ugwe.

45 Une ngubuka ukuya gwambombo Gwako ugwakwilambika,
ukwima apa na babombi abangi, kangi ngusuma Kyala ukubika
mu ndumbula syitu kuli bandu ababine aba. Uswe tukusuma
ikyéne mu Ngamu ya Yeso. Ameni.

46 Yumo ayobile Nkundwe Estle Beeler ali nkiylimba. Kangi
une ngusubila alipo undumbilili uyungi apa, uyu alongolile
ndwiputo, ulubunju ulu. Uswe tukulonda ukubalalisya
abaltimbilili bosa apa, kilikyosa abéne bali, linga umwe
mubagile ukwisa kuno nukwima ukusyungutila ikigemo iki na
uswe, itolo pa kabalilo, panini, ngulamba, bakundwe. Kangi
a banyambala...Nkundwe Ben, ndaga ugwe. Isaga papapa
pamwanya apa nukwima ukusyungutila apa, ukusyungutila
ikigemo apa, ukuti uswe tuyege nu lwiputo na bandu aba,
babika amaboko pa bene.

47 Lilino, bo abene bikukina ulwimbo. Kangi abalumbilili
bikwega ubuyo bwabo apa, polelo uswe, aligwesa, abagile
ukubika amaboko pa babine.

48 Unko uswe tukete, ukwisa ukusuluka ukukilania i kydmba
kula. Une ngukéta u Nnyambala, akali mulimosa gwakukindana
ukufuma ku nyambala aligwésa uyilingi. Umwene &ali itolo
Nnyambala ugwapaliposa, uluko lwa nnandi mu mbili, ndigi
monywa. Mumo uswe tukunketa Umwene ikuketa, amaso Gake
pa—pa buyo ukwisa pa kikoga. Ikyéne kyaali batumigwa Bake.
Abene bali nu ndumiana péasi pala, uyu ali ni kisilisili, kangi
kisita kwilamwa loli abene bayobaga, “Mbumbulusya umwene,
Ntwa! Mbumbulusya umwene!”

49 Loli, umwe muketile, itolo yoba, “Mbumbulusya umwene,
Ntwa, mbumbulusya umwene,” kitisakubomba ikyene. Ikyo
itolo kitisakubomba ikyene. Pikufimbilisigwa ukuyapo
ikindukimo kunyuma kwa ikyo, “Mbumbulusya umwene,
Ntwa, mbumbulusya umwene.” Muketile? Kangi linga une
mbagile ukukusubila ikyo, nu kwitika ikyi ni ndumbula yako
yosa, ugwe kubumbulusigwaga, linga une ngubafika umwe
ukukéta i mboniboni.

5% Lilino ké&ya, abaflindigwa bala bimile pala, lumo
bikunjligania umweéne, lumo ukuguta nubukafupo, “Itikaga
ikyene, Nkundwe! Itikaga ikyene! Aleluya! Itikaga ikyene!
Mbumbulusya umwene, Ntwa! Mbumbulusya umwene!” Loli
u mohesi alitligesye palapala pala, panongwa yakuti umwe
alinkutoligwa ukwaga u lwitiko lwakufwana pala ukumpela
umweéne ukusokapo.

51 Loli apa ikwisa Yumo pasi ukukilania akdmba. Kangi
akabalilo kako u mohesi yula asyagenie ukuti Yula a&li
gwakukindana panini ku bandu abangi! Muketile?

52 Lilino, ulo lo luko lwa bandu uswe tukulonda ukufikako
mula, bo yu Ntwa Yeso gwitu. Ena. Itolo komma ukwisila kuli

ikibonesyo, loli isaga, ngadna Kyala gwitu, manya ukuti uswe
tutumigwe ukubuka ukubomba iki. Ubu bo bulagili bwitu.

53 Polelo, akabalilo kako Umweéne alyéndile pamwanya
kwa gwise, une ngwinogona iki ko kiiko u lwimbo ulu
lwasimbigweko, lwalyatigwe ukufuma ku Lisyu, umwene
alinkuti, “Ntwa, yaga ni kisa pa mwanundumiana gwangu,
panongwa yakuti umwene asyutilisigwe mulimosa fiyo nu
mohesi.” Alinkuti, “Ikyéne kikunsopa umwéne mu moto,
kangi kikunsyttisya 16sa na fydsa bo ifyo.” Umwene alinkuti,
“Une néalintwele umwene ku bafundigwa Bako, loli abene
balinkusita kumbumbulusya umwene. Loli une—une—une
ndinkwinogona. . .”

5¢  Umwene alinkuti, “Une mbagile, linga ugwe kwisa kwitika.
Lilino, une ndinago a Maka nkati mwa Une,” Umwene
alinkuyoba, “ukubomba ikyene, linga ugwe ubagile ukwitika
kila.”

55 Abagile Kyala ukuleka bala abangu abambuligwa-na-
kansa aba bitligésye apa ulubfinju ulu, aba bo bambuligwe,
bagonekigwe-pa-kitala na kansa, kangi kansa gwa lilopa,
ububine, ubdnywa, abagile Kyala ukubabiimbulusya abéne nu
kukilania ugwe ukukisania? Komma lumo. Umma. Muketile?
Lilino, Umwene atikutologwa. “Une mbagile, linga ugwe
kwitika.” Ngimba Umwene ayobile fiki?

Kabuno fyosa ifindu fibagile, itolo. . .
Lilino, Nkundwe Tyler, isaga pamwanya. . .?. ..
Lilino itika itolo, itika itolo,

56  Lilino, bo une ngwiputa, une ngulonda umwe ukubika
amaboko pa bandu. Kilikyosa iki abene bikulondigwa,...?. ..
kangi bukaga ukusuluka itolo ulukindi.

57 Nkundwe Neville, ugwe konelela na mafuta, kangi
bakundwe. . .?...

58  Ngulonda aligwesa, mu kilundilo, nu ntu gwako
gwinamisigwe lilino. Aligwésa nubusolofu mu lwiputo.

Itolo. ..

5%  Ntwa, yaga ni kisa, une ngwiputa, kangi babumbulusya
abandu aba, ukwisila mu Ngamu ya Yeso Kristi. Ameni.

Mu Ngamu ya Yeso gwa Nazareti...?...[Ubuyo
busitakandu pa tepi—Nsimbi]

60 Bingi fiyo, mu lukindi, bikuketesya abene, ukuketa
ukwamula kwabo mumo abene bali, ukukéta mumo abene
bikubombela pa kabombelo. Muketile? Kilipo ikindu kimo
bo kabombelo, abene basumwike nu kwisa ku nkyeni. Ikindu
ikingi, ko mumo abene babombelaga pa kabombelo kdko abene
bapelile. Ukufuma papo abéne bisile ku buyo ukwitika, ukuti,

akabalilo kako abéne biputiligwe, abéne bikublimbulusigwa,
polelo ketesya akagomokesyo ka kabombo kabo.

61 Lilino, untimi gwitu ali ni ndumi inunu kuli uswe, une
nsisimikisye, ulubunju ulu.

62 Tkindu kimokyene une ngulonda ukuyoba pa kabalilo
kanandi itolo, ali ndindwana gwa Kikatolika imile pala
pa kigemo. Amasiku manandi aga gakindilepo umwene aali
mu nyumba yangu, umwene nu ndume gwake. Kangi une
nummenye undume gwake pa kabalilo kamo. Kangi—kangi
kyalipo ikindukimo ukusylingutila bo uswe twalitligesye mu
bwangala bwakusoéfu.

63 Uko ko kiiko uswe twali ni mboniboni. Apo po papo uswe. . .
Une nalisibile ukuya nakyo iyene apa mu kipanga, loli itolo
yegile ulubunju, na fyosa bo ifyo. Kangi polelo iyene yali nkati
mula.

6¢  Une ngayobilémo siku nakimo, panongwa yakuti umwene
ukuya ndindwana, ikindu ikingi, akabalilo kosa akfiisiigwe
mu kipanga kya Katolika, na fyosa bo ifyo. Loli umwene
alinkubuka ukuyobela mama gwake. Kangi nkabalilo kala, une
ndinkuyibona imboniboni ya mama gwake. Yalimbfilile umwéne
iki ulutamio lwa mama gwake lwali, nu kundingania umweéne, na
miimo u mama gwake adbonekelaga. Ena, umwene ndongi gwa
ikyo, kali ikyene kyali kitalusye pamo mma. Une ngambonamo
siku unna, mbumi bwangu. Umwene amenye ikyo.

65  Kangi u ndindwana, ulubunju ulu, alisile ku kigemo apa
nukwima, ukuténdéka ukulata, nukwitikisya Kristi ukuya
Mpoki gwake. Umwene abombile kila pa kigemo, ulubunju ulu.

66  Nkundwe Neville, kisita kumanya, dlinkumdneléla umwéne
mu mafuta. Mimo—miimo Kyala ikubombela! Alimpakile umwe
mu mafuta, afwanege mbine. Loli kétésya ukwénda kwa Mbepo
Mwikemo. Lilino, ukuya ukuti umwéne &pakigwe, naloliloli
akaya mbine, 16li mpakigwe. Kéta mimo ikyéne kikupela
kilikyosa ukubdmba mbutalusye? Umwene alimile ukuya Nkristi
lilino, ukufuma papo umwene alisile ukuya iki uswe tukwitika
ukuya Nkristi. Lilino, umwene alinkuti, “Ngimba ugwe ubagile
ukummwiputila u mama gwangu? Umwene mbine.” Uyo yo yuyo.
Polelo amafuta gakupaka gapakigwe nukwandana.

67 Une ninogonaga, miimo kyakufwéana, ukuti, muketile,
umunduyumi ukuya itolo mpokigwe. Kristi dlimile kuli twésa
ba uswe. Umwene ikwima panongwa ya fyosa. Kangi mbimbibi
itolo bo undindwana uyu ikwisa ukuya Nkristi, polelo umwene
ikulonda ukwima kuli munduyumo, yope, ukubonesya ukuti u
Mbepo gwa Kristi ikwisa nkati mwa uswe akabalilo kako uswe
naloliloli tupokigwe. Lilino, ikyo kyo naloliloli kinunu. Une—
une ngupalisya naloliloli ikyo, ukuti u mbepo gwa Kikristi gwa
kwitika. Lilino, kumbukilaga itolo.

68  Lilino, ku nkikulu untubwa uyu, umwene ali apa pabuyo
bumo, kangi ku nkikulu gwa Kikatolika uyu alisilepo. Kangi une
ngulonda ukuyoba amasyu aga, itolo bo ngali une ngasanusya u
lukomano kwa ntimi gwitu, muketile, kyo iki:

69 Lilino, i kipanga kya Katolika kyali kabalilo kamokene bo
kipanga iki. Linga umwe mukugomokelaga kunyuma nukubala
i Bangeli, ifi uswe tukwitika, kangi umwe mumenye ukuti
ikipanga kya Katolika kyaali Kipanga kyakwanda. Isyo syo
bwanaloli. Loli isyene silinkusoka ukufuma ku Fimanyisyo
Fyake. Iki kyo kimanyisyo kya kipanga kya Katolika. Loli, umwe
muketile, abéne balinabo bamia tdndatu ni kindukimo aba biiku
abangi aba abapédpa na fyosya bo ifyo basimbile, abo bo itolo
bikemo ku bene bo i Bangeli ili.

0 Popapo, muketile, iki kyo, ugwe ukasanukamo mma. Iki
ugwe ubombile, ugwe upindwike itolo. Muketile? Lilino linga
ugwe kwega. . .Ena, une ngusakikisya lumo bamo mwa umwe,
babili, ulubunju ulu, bali bakikulu. Pabagile ukuyapo bamo
abanyambala ba kiKatolika bitligesye apa.

1 Linga ugwe kugomokelaga ku sydmbukulu sya kipanga,
linga ugwe ubagile ukusuma umputi gwako, “Imbombo sya
batumigwa aba mwi Bangeli apa, yali fikutiinjilaiyi. . . Ngimba
bala bali bo Bakatolika bakwanda?” Umwéne isakuyoba, “Ena.”
Kangi ikyo kyo kydbwanaloli. Abéne bali. Lilino, abéne, kéta lo
luko luki ulwa bwiputiputi abéne bali nabo. Abéne balyagéne
mu bunini, ubuyo ubupepe. Abéne nasiku bakayobilemo, aba
“Luponio Maria” pamo aba “Tata gwitu.” Ulo lo lwiho lwa
kipanga. Ngimba abéne bayobaga fiki? Abéne balinkuntufya
Kyala. Abéne balinkulata. Abéne balinkulila.

72 Kéta apa mu Imbombo 2, akabalilo kako u mwikemo
Ntumigwa Peteri, na Yakdbo, na Yohani, kangi bosa bali
palikimo. I Bangeli lyayobile abene bayobile mu ndimi. Kangi
abéne balinkulata, kangi balinkubombéla fiyo—fiyo bisusigwe
nu Mbepo mpaka abéne bikubombela ngati abéne bali bagale,
kangi kyope mpaka ikisu panja kyalalusisye, “Ngimba bosa aba
bakagala?”

3 Kangi polelo Peteri, u ntumigwa, u mwikemo Peteri
Mwikemo, akabalilo kdko umwene alimile pamwanya, kangi
umwene alinkuti, “Banyambala na bakundwe, abanyambala aba
bakaya bagale mma, loli abene bisusigwe na Mbepo,” mumo
i—bo i Bangeli lyayobile ukuti abene bali. Lilino, ikyo kyaali
kipanga kya Katolika kyababwandilo, ukufwana nu bumanyisi
bwabo.

"4 Lilino, umwe muketile, bo fikindilepo ifyinja bamia babili,
abayindikigwa balinkwdnda ukwisamo nkipanga. Polelo
ngimba abene babombile fiki? Abene batendike ikibugutila
kyabo ku Lukomano lwa Nicene, a.n. 606. Abéne baténdike
kyabo. . . Akabalilo kdko u Lukomano lwa Nicene lwakoleligwe

ku Nicaea, Roma, abéne bikwanda ukwéga bosa abagindikigwa
abakulumba nkati, kangi abéne itolo babumbile i kipanga, nu
kuténdéka i kipanga.

75 Ukufuma apo, ikyene kyabongotwike kana pamo kahano
kosa. Abéne babiikile—abéne babikaga ukufuma ku kila, kwa
bishopu; ukufuma kwa bishopu, ukubuka ku papa. Kangi
ukufuma kila, pala palinkwisa i Greek Orthodox ni fikindane
fimo, mpaka abéne itolo babongotwike, kiiko umwe mukukéta
ikyéne umwisyugu. Ikyéne kyo itolo mu luko 16sa ulwa
kubongotoka.

7% Loli iki uswe tukugela ukubomba, mwinangu gwa
Kikatolika. . . Muketile, uswe twe baKatolika, nliswe, uswe
twe untasi, ugwakubwandilo Katolika. Kangi i kipanga iki
abéne bikutukéléla uswe lilino, kifuki fiyo, uswe tukukumbusya
mumo ukuya baPentekosti, panongwa yakuti uswe tukwitika
mu lusayo lwa baPentekosti.

7 Kula ko kiiko i kipanga kya Katolika kyapanganisigwe.
Kangi mu fipanganio fyitu ifya Pentekosti, umwisyuigu,
linga—linga ikisu iki kibagile ukwima ifyinja bamia bahano
ukongelelapo, ikipanganio iki i kyaPentekosti, kyabagile ukuya
kyanyihopo ukukinda u Roma Katolika &ayilile umwisyugu.
Ikyéne kyo itolo kikusoka ngapopo, injila yilayila. Kangi
akabalilo k&ko abéne bikupangéania, abéne bikuténdéka
kubugonelo ukufuma ku kyéne. Kangi poleli abéne itolo bikuya
bugono, kangi abakipanga, kangi imyoyo imisitakupinduka.

78 Ku bakundwe bangu abapala, bakundwe na bakalumbu,
kwa umwe mwesa. Ukuya gwambombo gwa Kyala, une
ngayobamo siku iki pabutasi, nkisu, mu kipanga iki, une
ngayobamo siku. Loli ukuya nsololi gwa Ntwa, une nguyoba kwa
ugwe, “Ulu lo Lumuli. Enda umwe mu Lwéne.” &\

